
ՀԻՄՆԱՎՈՐՈՒՄ
[bookmark: _Hlk160190820]««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

[bookmark: _Hlk44359539]1․ Իրավական ակտի ընդունման անհրաժեշտությունը.
Սույն որոշման ընդունման անհրաժեշտությունը պայմանավորված է Համաշխարհային բանկի աջակցությամբ իրականացվող Զբոսաշրջության և մարզային ենթակառուցվածքների բարելավում» միջոցառման իրականացման նպատակով նախատեսված  համաձայնագրի կնքման հետաձգմամբ:
2․ Ընթացիկ իրավիճակը և խնդիրները.
[bookmark: _Hlk174635852]«1190․ Զբոսաշրջության զարգացման ծրագրի» «12002․ Համաշխարհային բանկի աջակցությամբ իրականացվող Զբոսաշրջության և մարզային ենթակառուցվածքների բարելավում» միջոցառման իրականացման նպատակով նախատեսված է 2024 թվականին ապահովել 5 միլիարդ ՀՀ դրամ բյուջետային հատկացում (որից 80 %-ը վարկային միջոցներից, իսկ 20 %-ը պետական բյուջեից համաֆինանսավորմամբ)։ Միջոցառման մեկնարկը նախատեսված էր ապահովել սույն թվականի երկրորդ կիսամյակից՝ համապատասխան վարկային համաձայնագրի կնքումից հետո։ Հաշվի առնելով այն հանգամանքը, որ վարկային համաձայնագրի կնքման աշխատանքները դեռևս չեն ավարտվել, և համաձայնագրի կնքումը նախատեսված է ապահովել ավելի ուշ ժամկետում՝ 2024 թվականի ընթացքում հնարավոր չի լինի ակտիվացնել և ապահովել Միջոցառման պատշաճ իրականացման համար նախատեսված բյուջետային հատկացումները։ 

3․ Կարգավորման նպատակը և բնույթը.
[bookmark: _Hlk174636235]Նախագծով առաջարկվում է կատարել «1190․ Զբոսաշրջության զարգացման ծրագրի» «12002․ Համաշխարհային բանկի աջակցությամբ իրականացվող Զբոսաշրջության և մարզային ենթակառուցվածքների բարելավում» միջոցառման իրականացման համար նախատեսված գումարի նվազեցում  Էկոնոմիկայի նախարարության բյուջետային ծրագրերից:
Նվազեցվող միջոցառման գծով ֆինանսական միջոցների վերականգնման անհրաժեշտությունը ընթացիկ տարվա բյուջեով բացակայում է:
4․ Նախագծի մշակման գործընթացում ներգրավված ինստիտուտները և անձինք.
Սույն որոշման նախագիծը մշակվել է Էկոնոմիկայի նախարարության կողմից։ 
5․ Ակնկալվող արդյունքը.
Նախագծի ընդունման արդյունքում հնարավոր կլինի պետական բյուջե վերադարձնել «1190․ Զբոսաշրջության զարգացման ծրագրի» «12002․ Համաշխարհային բանկի աջակցությամբ իրականացվող Զբոսաշրջության և մարզային ենթակառուցվածքների բարելավում» միջոցառման իրականացման համար նախատեսված գումարը։
6. ՀՀ պետական բյուջեում ծախսերի և եկամուտների փոփոխությունները
««Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություններ և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում եկամուտները կնվազեցվեն 1.0 մլրդ դրամով, ծախսերը և դեֆիցիտը համապատասխանաբար կնվազեն 5.0 և 4.0 մլրդ դրամով՝ համաձայն ֆինանսատնտեսական նարարարական կոմիտեի նիստին ներկայացված առաջարկության:
7․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ. 
Սույն որոշման նախագիծը բխում է Հայաստանի Հանրապետության կառավարության 2021-2026 թվականների ծրագրի` էկոնոմիկայի նախարարության բաժնի 10.8 կետից: 
